
CREADIGAETH NEWYDD





Cymeriadau:
Hufen y Fuwch




Siôn y Ddafad                  




Arthur yr Arth

Cefndir beiblaidd:  Eseia  11: 1-9

Hufen yn ymddangos, yn hymian yn hapus

Hufen:
O! Am ddiwrnod braf!  Mae popeth yn berffaith yn y byd!

Y ddafad yn ymddangos

Siôn: 

Helo, Hufen.

Hufen: 
O na!  Roeddwn i’n anghywir.  Dydy popeth ddim yn berffaith yn 


y byd. (edrych i fyny i’r nefoedd)  O Dduw, pam yn y byd wnes ti 


benderfynu creu y fath beth â dafad?

Siôn: 

Mae’n hyfryd heddiw!  Wyddost ti, rydw i newydd fod wrth yr 


afon, ac fe welais i rywbeth od iawn. 

Hufen: 
Beth welaist ti. Siôn?  Y ffermwr a’i wraig yn dal dwylo?  


Pysgotwr yn dal pysgodyn? 

Siôn:

Na.  A dydw i ddim yn dychmygu pethau!  Ti’n gwybod bod y 


ffermwr wedi prynu geifr a mynn geifr newydd yr wythnos 


ddiwethaf? 

Hufen: 
Ydw

Siôn: 

Maen nhw wedi cael eu rhoi mewn corlan newydd wrth ymyl yr 


afon – ac fe welais i lewpart yn y gorlan gyda’r geifr! 

Hufen yn dechrau symud o gwmpas mewn panig llwyr

Hufen: 
Beth?  Ble mae dy ffôn symudol?  Galwa 999!  Galwa Taclo’r 


Taclau!  Help!  Help!  Pergyl!  Perygl!  

Siôn: 

Mae’n iawn – mae’r geifr yn ddiogel.  Roedden nhw’n mwynhau 


pum munud bach – y geifr a’r llewpart.

Hufen: 
Ti’n jocian!                             

Siôn:  
Na.  Dydy defaid ddim yn enwog am eu gallu i ddweud jôcs!

Hufen: 
Na, dim ond am eich twp.....O! hidia befo.   Rwyt ti wedi bod 


breuddwydio....(chwerthin!)  Dwn i ddim wir, geifr a llewpart yn 


gorwedd i lawr gyda’i gilydd!

(Yr arth yn ymddangos – Hufen yn sywi arno ac yn rhewi.  Y ddafad yn parhau i ganu/hymian yn hapus, heb edrych i gyfeiriad yr arth). 

Hufen: 
Siôn – paid â symud!   

Siôn: 

Pam?  Ydyn ni’n chwarae gêm? Dw i wrth fy modd yn chwarae 


delwau.

Hufen: 
Na, dydyn ni ddim yn chwarae delwau.  Rhag ofn bod ti heb 


sylwi, mae yna arth yn edrych arnon ni.  

Siôn: 

Pwy sy’n breuddwydio rŵan? (troi a gweld yr arth)  O! Mae’n 


rhaid bod ti a fi yn breuddwydio!  Mr Arth, os gweli’n dda, dydw i 


ddim isio bod yn swper i ti.

Arthur: 
Swper i mi?  Dydw i ddim am dy fwyta di.  Rydw i am fod  yn 


ffrindiau gyda chi.

Hufen: 
Beth?  Pa mor wirion wyt ti’n meddwl ydyn ni? (edrych ar y 


ddafad) Fe wna i ail eirio hynny – pa mor wirion wyt ti’n meddwl 


ydw i? 

Arthur:  
Wir yr!  Rydw i yma er mwyn bod yn ffrindiau.  Roeddwn i’n 


meddwl y byddem ni’n rhannu gwelltyn neu ddau o wair.

Hufen: 
Hy!  Dyna ni, wedi dy ddal mewn celwydd.  Dydy eirth ddim yn 


bwyta gwair!

Arthur: 
Dwyt ti ddim yn darllen dy Feibl felly.

Siôn: 

Y Beibl?  Beth sydd gan y Beibl i wneud hefo dy swper di?

Arthur: 
Mae’n dweud yn Eseia “bydd gwartheg ac eirth yn rhannu’r un borfa!”

Hufen: 
Amhosib.  Mae gwartheg ac eirth yn elynion.

Arthur: 
Ydyn, ond rydw i’n greadigaeth newydd.  Mae Iesu wedi fy 


newid i.  Dydw i ddim yn elyn i ti bellach.

Siôn: 

O! Dyna neis!  Mi f’aswn i wrth fy modd yn cael bod yn ffrind i ti.

Hufen: 
Nonsens!  Mae’n amhosibl i eirth a gwartheg fod yn ffrindiau. 


Byddi di’n dweud nesaf fod Siôn wedi gweld  llewpart a geifr yn 


gorwedd i lawr gyda’i gilydd.

Arthur: 
Rwyt ti yn gwybod dy Feibl!

Hufen: 
Beth wyt ti’n ei feddwl?

Arthur: 
Mae Eseia yn dweud, pan fydd teyrnas Dduw yn dod, yna fe 


fydd yna fyd newydd sbon.  Byd lle mae’r llewpart yn gorwedd i 


lawr gyda mynn geifr.

Siôn: 

Roeddwn i yn iawn!  Doeddwn i ddim wedi dychmygu pethau.  


Hwre!  Rydyn ni i gyd yn mynd i fod yn ffrindiau.  Anifeiliaid y 


fferm a’r jyngl i gyd yn ffrindiau!

Hufen: 
Fe gei di fod yn ffrind hefo fo – os wyt ti am fod yn swper ar blat. 


Ond dydw i ddim yn credu hyn.  Rydw i’n mynd – tra dw i dal yn 


fyw!

Exit Hufen.   Siôn yn closio at Arthur

Siôn: 

Dim ots amdano fo.  Fe gawn ni sgwrs bach gyda’n gilydd (yn 


teimlo cyhyrau braich yr arth).  Mae gen ti gyhyrau cryf.  Elli di 


roi ychydig o hyfforddiant i mi.  Mae gen i angen ychydig o fôn 


braich...................

Exit y ddafad a’r arth  

